
Ed. ""1
I 90. Frumvarp til laga [80. mál]

um breyting á lögum nr. 53/1950, um breyting á lögum nr. 66 frá 12. apríl 1945,
um útsvör.

Flm.: Bernharð Stefánsson.

1. gr.
3. gr. laga nr. 53 frá 25. maí 1950 falli niður.

2. gr.
Lög þessi öðlast þegar gildi og koma til framkvæmda við álagningu útsvara 1953.

Greinargerð.
Lagagrein sú, sem hér er lagt til að fella niður, heimilar atvinnusveit að leggja

útsvarsauka á utansveitarmann, ef útsvör eru hlutfallslega lægri í heimilissveit
hans, enda þótt útsvar hans komi ekki til skipta samkv. 9. gr. útsvarslaganna né
atvinnusveit hafi heimild til að leggja á hann útsvar samkv. 8. gr. sömu laga. Ákvæði
þetta virðist óeðlilegt, þar sem útsvarið miðast þá ekki fyrst og fremst við þarfir
þeirrar sveitar, sem leggur útsvarið á, heldur við það, hvað útsvör eru há í annarri
sveit. Auk þess veldur þetta miklu misrétti gjaldenda í sömu sveit, þar sem tveir
menn með sömu lífsafkomu og ástæður geta með þessu móti haft mjög mismunandi
útsvör, og hefur það þegar átt sér stað. Þetta mun og ekki hafa stórvægilega fjár-
hagslega þýðingu fyrir neina sveit. Virðist og réttur atvinnusveita sæmilega tryggður
með heimild í 8. gr. útsvars], til að að leggja útsvar á atvinnurekstur utansveitar-
manna og fyrirmælum 9. gr. sömu laga um skiptingu útsvara. Þykir því rétt að
fella þetta lagaákvæði niður.


